
L-Applikabilità

2. Dawn ir-regolamenti għandhom japplikaw għad-dħul f’korsijiet
Universitarji li jibdew f’Ottubru 2024 jew wara.

L-Emenda għar-regolament 6 tar-regolamenti prinċipali

3. Minflok il-paragrafu (ċ) tar-regolament 6 tar-regolamenti prinċipali
għandu jidħol dan li ġej:

“(ċ) ikunu għalqu t-23 sena sal-ewwel semestru tal-Kors li jkunu applikaw 
għalih, li minn hawn ’il quddiem jissejħu bħala “Studenti Adulti,” u jkunu meqjusa li 
huma eliġibbli għad-dħul mill-Bord tad-Dħul fuq il-bażi ta’ assessjar biex jiddetermina 
jekk dawn l-applikanti jistgħux jilħqu l-istess livelli akkademiċi bħall-applikanti li 
jidħlu skont ir-regolament 12; jew”

4. Minflok il-paragrafu (f) tar-regolament 6 tar-regolamenti prinċipali għandu
jidħol dan li ġej:

“(f) huma eliġibbli biex isegwu Kors tal-Foundation Studies sabiex ikunu 
jistgħu jidħlu f’kors tal-ewwel grad relevanti għall-istess qasam tas-suġġett; jew”

A.L. 306 tal-2023

ATT DWAR L-EDUKAZZJONI
(KAP. 327)

Ir-Regolamenti tal-2023 biex jemendaw ir-Regolamenti għad-Dħul

BIS-SAĦĦA tas-setgħat mogħtija lilu bl-artikoli 74 (5) u 75 (6) tal-Att dwar 
l-Edukazzjoni (Kap. 327), il-Kanċillier tal-Università ta’ Malta ppromulga dawn 
ir-regolamenti magħmula mis-Senat tal-Università ta’ Malta bis-saħħa tas-setgħat 
mogħtija lilu bl-artikoli 75 (3) u 79 (b) ta’ dak l-Att.

It-Titlu

1. Dawn ir-regolamenti jistgħu jissejħu bħala r-Regolamenti tal-2023 biex 
jemendaw ir-Regolamenti għad-Dħul u għandhom jinqraw u jinftiehmu bħala ħaġa 
waħda mar-Regolamenti għad-Dħul tal-2016, ippubblikati bħala Avviż Legali 71 tal-
2016, li minn hawn ’il quddiem jissejħu bħala, “ir-regolamenti prinċipali.”




